
                HAIJAWAHI KUFANYWA 

 
WARUMI 5:1,         “Basi tukiisha kuhesabiwa haki itokanayo katika imani, na mwe na amani kwa 

Mungu, kwa njia ya Bwana wetu Yesu Kristo 

 

       Nabii,Paulo, hapa anasema katika Warumi 7:1-6 ya kwamba mwanamke hawezi kuolewa mara 

ya pili mpaka mume wake wa kwanza amekufa. Ninazungumza juu ya mambo ya kawaida sasa, 

kuyafananisha na ya kiroho.  

      Vivyo hivyo na kanisa, linapojaribu kuchanganya kanuni za imani na madhehebu pamoja na 
Neno la Mungu. Haliwezi kuolewa na madhehebu, na liwe Bibi-arusi wa Kristo, kwa wakati 
mmoja. Sharti liwe limemfia mmoja au mwingine. Ndivyo inavyosema torati, hapa. Kuna sheria 
nyingi sana katika Neno la Mungu. Na hiyo ni sheria Yake, Paulo akizungumzia jambo lile lile 
hapa. Haliwezi kuolewa na kanisa la kanuni za imani za kilimwengu, na liwe Bibi-arusi wa Kristo, kwa 
maana (hilo) moja linapinga lingine. Sasa, kumbuka. 

       Mnasema, “Vema, tunaamini hili, bali hatuamini Lile.” 

       Kama umeolewa na Kristo, Kristo ni Neno la Mungu. Katika Yohana Mtakatifu, mlango wa 1, 
ulisema, “Hapo mwanzo kulikuwako Neno, naye Neno alikuwako kwa Mungu, naye Neno alikuwa 
Mungu. Na yuyo huyo alifanyika mwili akakaa kwetu.”(Yohana 1:1,14). Kristo alikuwa ndiye Neno 
lililo hai. Yeye daima alikuwa ni Neno. Daima atakuwa ni Neno. Yeye alikuwa tu ni dhihirisho la sifa 

za Mungu, kwa kuwa alikuwa ni Mwana wa Mungu. 

      Na mwana yeyote ni sifa za babaye, na jinsi tu vile wewe ulivyokuwa katika jeni za baba yako, 
katika mwili wa baba yako alipokuwa mvulana mdogo, ulikuwa ndani yake. Hata hivyo, yeye 
asingeweza kuwa na ushirika na wewe, kwa sababu hakukujua. Lakini basi, kupitia kwenye tumbo la 
uzazi la mama, ulizaliwa duniani na ukachukua sura ya baba yako, ndipo angeweza kufanya ushirika 
na wewe. 

      Na ndivyo mlivyokuwa, wana wa Mungu na binti za Mungu, kabla hata hakujakuwa na mwezi, 
nyota, ama molekuli. Mlikuwa wana na binti za Mungu(Wagalatia 4:6-7), kwa kuwa ninyi ni onyesho 
tu la kimwili la sifa zilizokuwa ndani ya Mungu hapo mwanzo. Kwa kuwa, kuna aina moja tu ya 
Uzima wa Milele, na huo ulikuwa ni wewe, hapo awali. Hujui lolote kuhusu hilo. Wala hukujua 
wakati ulipokuwa ndani ya baba yako wa duniani, lakini umedhihirishwa, pia, katika sura 



yake. Umefanywa katika sura ya Mungu, nawe ulidhihirishwa kwa ajili ya utukufu na ushirika wa 
Mungu.(1 Wakorintho 15:47-49; Warumi 8:28-29). 

      Na, hivyo basi, kwa hakika tu kama vile jeni yako ilivyopaswa kuwa ndani ya baba yako, kabla ya 
kuzaliwa kwako kwa kawaida, ilibidi jeni yako ya kiroho iwe ndani ya Mungu, kwa kuwa wewe ni 
dhihirisho la sifa za mawazo Yake, kabla ya kuwekwa misingi ya ulimwengu. Vema. Hakuna njia ya 
kulikwepa. Hiyo ni kweli. Sasa, sasa tunaona, basi, huo Uzima ukiwa ndani yako, Uzima wa Mungu 
ukiwa ndani yako, tangu kuwekwa misingi ya ulimwengu.  

       Sasa, huwezi kuchanganya kanuni za imani za madhehebu pamoja na Neno, kwa maana 
zinatofautiana sana, moja na lingine. 

     Hivyo ndivyo hasa Shetani alivyojaribu kufanya na mawazo yake ya kiakili kwa Hawa. Alisema 
alikubali ya kwamba Mungu alisema jambo hilo, lakini akasema, “Hakika, hamtakufa.” Unaona? 
Nao wanaamini hilo. 

     Na hivyo ndivyo kanuni za imani zimefanya, usiku wa leo. Madhehebu yamewatenganisha 
watu na Neno la Mungu. Je! Yesu hakusema, hapo alipokuja, “Ninyi, kwa mapokeo 
yenu, mmetangua Amri za Mungu kwa watu”? (Marko 7:6-9). Na kwa kanuni zetu za 
imani, tumetenganisha ushirika wa Roho Mtakatifu kulitia mafuta Neno la Mungu lililokusudiwa 
kwa ajili ya kizazi hiki. Kwa namna hiyo tumewatenganisha watu, kwa madhehebu, hata 
hawawezi kupata nafasi ya kuona Hilo. 

      Sasa angalia. Biblia inasema waziwazi hapa, ya kwamba, “Mume wake wa kwanza hana budi 
awe amekufa,” si kutalikiwa tu. Hana budi awe amekufa. 

      Sasa mnaona lililotukia pale, katika Ndoa na Talaka. Wakati hilo…?…Mihuri Saba 
ilifunguliwa, ambayo ilileta Ukweli halisi wa jambo hilo. 

     Kwa hiyo, kuolewa na Adamu wa Pili, Kristo, aliye Neno, huna budi kujitenga kwa 
kufa, kutoka kwa mume wako wa kwanza wa kimadhehebu, maana hakuna moja ya hayo 
linaloweza kuchukua Neno lote la Mungu. Hebu nionyeshe tu mahali lilipo hilo. “Loo,” unasema, 
“langu.” Jamaa huyo mwingine anasema na lake, pia. Yawekeni pamoja, nanyi mtaona nyote 
wawili mko makosani, mara mnapounda madhehebu. Someni Ufunuo 17:1-6. Kwa hiyo, 
unaona, huna budi kufia kitu hicho. 

      Sasa, sizungumzii kusanyiko hili la mahali hapa. Ninazungumzia kote nchini kwa jumla. Huna 
budi kufa kwa mume wako wa kwanza. Kama umeunganishwa na Kristo na ungali umeolewa na 
madhehebu, wewe ni mzinzi. Wewe ni Laodikia. 

       Kanisa kote nchini, tunamfuata Yesu Kristo, lile Neno. Ili upate kuwa katika Bibi-arusi, 
inakupasa kuolewa tena na Neno la Mungu, ambalo ni Kristo. 



      Mumeo wa kwanza, aliyekuwa anakutawala, alikuwa ni tabia yako iliyotokana na kuzaliwa 
kimwili. Kimwili, unaipenda dunia kwa sababu wewe ni dunia na u sehemu ya dunia(1Yohana 
2:15-17). Hiyo ni kweli?  Tamaa zako zilikuwa, kimaumbile, kuipenda dunia ambayo wewe u 
sehemu yake. Wewe u sehemu ya maumbile. Unaamini hilo? Na hilo ndilo hilo jambo lako la 
asili. 

       Sasa, wewe, bali ulipotenganishwa na ndoa hiyo, kwa mauti ya kiroho: Tamaa yako ya 
kimaumbile ni kukata nywele zako. Tamaa yako ya kimaumbile ni kuvaa kuptura, kupodoa uso 
wako. Tamaa yako ya kawaida ni kuwa mwenye akili, mtu mwerevu, kujua jambo fulani vizuri 
zaidi kuliko huyo mtu mwingine. Hayo ndiyo Hawa alitaka. Hicho ndicho kitu hasa alichotaka. 

     Hiyo ndiyo sababu huna budi kuzaliwa mara ya pili (Yohana 3:3-8). Huna budi kujitenga; huna 
budi kufa kwa mume huyo wa kwanza(Yohana 12:24-25). Huwezi kuishi na jambo hilo. Huwezi 
tu kusema, “Vema, nitamtaliki, na kumning’iniza hapa juu mpaka wakati huo.” La, bwana. 
Hakuna kuandika talaka! Ni yeye afe. Asili ya dunia haina budi kufa. Kila chembe yake haina 
budi kufa. Huna budi kuunganishwa mara nyingine, tena, na Asili nyingine(2 Petro 1:3-11). 

      Jina lako la asili yako ya kwanza, ulizaliwa, na kuandikwa katika kitabu cha uzima. Na 
matendo yako yote yaliandikwa humo, pia. Kila kitu ulichofanya chini ya asili hiyo kiliandikwa 
katika kitabu, kinachoitwa kitabu cha uzima(Ufunuo 20:11-15). 

     Unaona, katika Danieli, wakati alipokuja kwa “Yule Mzee wa Siku, Ambaye nywele Zake 
zilikuwa nyeupe kama sufu. Elfu kumi mara elfu kumi waliambatana naye, kumhudumia; yu—
yule Bibi-arusi. Na ndipo vitabu vikafunguliwa.”(Danieli 7:9-10) “Na Kitabu kingine 
kikafunguliwa, ambacho kilikuwa ni Kitabu cha Uzima.”(Ufunuo 20:12) Unaona? Kuna 
watakatifu walioko kule tayari, lile Kanisa, Bibi-arusi. “Kitabu kingine kikafunguliwa, ambacho 
kilikuwa ni Kitabu cha Uzima.” 

      Vema, ulivunja ndoa yako ya kwanza, kwa mauti ya kiroho. Sasa umezaliwa mara ya pili(1 
Petro 1:22-25), ama umeolewa tena, kwenye ndoa mpya ya kiroho; si ya maisha yako ya 
kimaumbile ya mambo ya ulimwengu, bali ni ya Uzima wa Milele. Chembe hai hiyo iliyokuwa 
ndani yako hapo mwanzo, ilikupata. 

     Sasa, kitabu chako cha zamani kimetoweka, pamoja na ndoa yako ya zamani. Sasa, jina lako 
kwenye chako cha zamani, katika ninii chako…limehamishwa. Sasa, unasema, “Unataka 
kuniambia ya kwamba kitabu changu cha zamani…” Mungu alikiweka kwenye Bahari ya 
Usahaulifu Wake(Mika 7:19). Unasimama mkamilifu mbele za Mungu.(Wakolosai3:2-3, 
Waefeso 5:27). 

      Sasa, jina lako sasa liko kwenye Kitabu kipya; si kitabu cha uzima, bali kitabu cha Uzima cha 
Mwana-Kondoo, kile Mwana-Kondoo alichokomboa(Ufunuo 13:8). Si kile kitabu cha zamani cha 
ndoa yako ya kawaida, bali ndoa yako mpya, Bibi-arusi. Haleluya! Uhai wako mpya umo ndani 
ya Kitabu cha Uzima cha Mwana-Kondoo, cheti chako cha ndoa, haleluya, ambapo 
chembechembe yako ya kweli ya Milele, tangu mwanzo, inakaa. Sasa si kwamba tu 



umesamehewa, bali umehesabiwa haki. Utukufu! “Kuhesabiwa haki,” Warumi 5:1 ilisema. 
Naam. Warumi 5:1 ilisema, “Kwa hiyo tukiisha kuhesabiwa haki kwa imani.”  

      Chunguza neno hilo. Neno hilo halimaanishi kusamehewa. Neno hilo linamaanisha 
kuhesabiwa haki. Halimaanishi umesamehewa. 

       Kwa mfano, ulisikia nililewa pombe na—na kufanya mambo maovu, na kila kitu. Ndipo 
wewe unakuja, unaniambia. Ulikuta kwamba sikufanya hayo, ndipo unakuja huku, unasema, 
“Ndugu Branham, ninakusamehe.” Ati unanisamehe? Sikufanya hayo, kwanza. 

      Sasa, kama kweli nilifanya hayo, nina hatia. Lakini ungeweza kunisamehe, nami nisingekuwa 
na hatia. Lakini hata hivyo sijahesabiwa haki, kwa sababu kwa kweli nilifanya jambo hilo. 

     Lakini hilo neno, kuhesabiwa haki, ni kama kwamba hukufanya jambo hilo kamwe(1 
wakorintho 6:9-11). Amina. Hata haliwaziwi, hata kidogo. Inafanywaje? Liko katika Kitabu cha 
Mungu cha Bahari ya Usahaulifu, kitabu chako cha kale na ndoa yako vimetalikiwa na 
vimekufa, na hata hayamo kwenye kumbukumbu za Mungu. Amina. Umehesabiwa haki. “Kwa 
hiyo tukiisha kuhesabiwa haki.” Lilishtakiwa. Ulishtakiwa. Hukufanya jambo hilo kamwe, 
kwanza. Ile ndoa ya zamani iko kwenye Bahari ya Usahaulifu wa Mungu. Hukuolewa kwake, 
jambo la kwanza. Yeye, Bwana Arusi, alibeba aibu yako, Yeye Mwenyewe, kwa ajili yako, mahali 
pako. Yeye alipachukua mahali pako, kwa kuwa ulichaguliwa tangu zamani kwa ajili Yake, upate 
kuwa katika Bibi-Arusi Wake, kabla ya kuwekwa misingi ya ulimwengu. Biblia ilisema jambo hilo. 
Wewe ni Mbegu iliyochaguliwa tangu zamani(Waefeso 1:3-5). 

       Ulikujaje kufanya jambo hili? Ulidanganywa kwenye jambo hilo na ndoa yako ya kwanza, 
kwa mzazi wako mzinzi, Hawa. Si kosa lako wewe mwenyewe. Kwa kuzaliwa kwako kimaumbile, 
ulitokana na Hawa, aliyefanya uzinzi. Hiyo ndiyo sababu ulizaliwa mzinzi. Wewe ni mwenye 
dhambi, jambo la kwanza(Warumi 3:23-26). Hiyo ni kweli. Ulidanganywa ukaingizwa 
humo(Warumi 3:9-17). Hapana, si kosa lako. 

      Kamwe hukufanya jambo hilo. Kwa sababu, hiyo chembe hai ndogo iliyokuwa ndani yako, 
ilikuwa iwe ni wewe, kabla ya kuwekwa misingi ya ulimwengu. Mungu aliweka jina lako katika 
Kitabu cha Uzima cha Mwana-Kondoo. 

      Yeye, Bwana Arusi, alikuondolea aibu yako, “Na kuiweka katika Bahari ya Usahaulifu, kwa 
kuoshwa kwa Maji ya Neno na Damu ya Uzima.”(Waefeso 5:25-27) Hivyo ndivyo Biblia 
ilivyosema. Mume wako wa kwanza aliyekuoa, ulimwengu; yule Bwana Arusi aliyetiwa mafuta, 
aliyekuchagua tangu zamani, amakuosha kwa kuoshwa kwa Maji. Kwa “kanisa”?  Hilo halisikiki 
kuwa sawa. Sivyo?  Unaweza ukapata hilo kwenye mtungo wa mwaka, bali si katika Biblia ya 
Mungu. “Kwa kuoshwa kwa maji kwa Neno.” Katika Neno! 

       Umesimama ukiwa umehesabiwa haki kabisa, kana kwamba hujawahi kamwe kufanya 
jambo hilo hapo mwanzo. Huo ndio Ujumbe wangu kwa Kanisa sasa. Unasimama kwenye Neno 
la Mungu na ukishikilia Neno la Mungu, kila amina, kila yodi, kila nukta. Unasimama wapi? 



Ninajaribu kuwaambia, ondokeni kwenye hayo makapi. Na mtoke mwingie hapa kwenye ngano, 
ambapo mnaweza kuiva mbele za Mwana. Ninasikia kuja kwa kivuna nafaka. Mmesimama 
mkiwa wakamilifu, waliohesabiwa haki, kana kwamba kamwe hamkutenda jambo hilo hapo 
kwanza. Haleluya! 

     Nena kuhusu kutoa shukrani! Ninajisikia vizuri kweli. Ninashukuru sana kwa ajili ya jambo 
hilo kuliko chochote ninachojua. 

      Ninyi ni Bibi-arusi msafi, asiye na waa, asiye na dhambi, wa Mwana wa Mungu aliye hai. Kila 
mwanamume na mwanamke aliyezaliwa na Roho wa Mungu, na kuoshwa katika Damu ya Yesu 
Kristo, na anaamini kila Neno la Mungu, anasimama kana kwamba hakuwahi kutenda dhambi 
kwanza. Wewe ni mkamilifu. Damu ya Yesu Kristo! 

      Kama nilipaswa kufa asubuhi, mtu fulani akapachukua mahali pangu, siwezi kufa kwa ajili ya 
dhambi hiyo. Mtu fulani alipachukua mahali pangu. 

      Naye Yesu, aliye Neno, alipachukua mahali pangu. Alifanyika mimi, mwenye dhambi, nipate 
kuwa Yeye, lile Neno(2 Wakorintho 5:21). Amina. Hebu niwe mwaminifu Kwalo, si kwa kanisa. 
Neno! Amina. 

      Loo, huo muungano wa kiroho wa Kristo na Kanisa Lake sasa, wakati mwili unapofanyika 
Neno, nalo Neno linafanyika mwili, linadhihirishwa, linathibitishwa. Vile vile hasa Biblia 
ilivyosema ingetendeka katika siku hii, inatendeka, siku baada ya siku. Mbona, inalundikana 
upesi sana huko nje, katika yale majangwa, na mambo yanayotendeka, hata nisingeweza 
kufuatilia jambo hilo. Tuko karibu na kule Kuja kwa Yesu, kuunganishwa na Kanisa Lake, 
ambapo Neno linafanyika Neno. Wito wa Roho Mtakatifu, akichunguza mioyo! 

      Unasimama, mkamilifu. Hukuwahi kutenda dhambi kwanza kabisa. Mungu hata hajui. Iko 
katika Bahari ya Usahaulifu. Hukuitenda kamwe. Ulituhumiwa hiyo, na yule mshtaki. Lakini kwa 
kweli, tangu mwanzo, ulichaguliwa tangu zamani kuwa mwana na kuwa binti ya Mungu. 
Umesimama pale, umeoshwa. Na kitabu chako cha kale cha talaka kimeondolewa, na kimekufa, 
hakiko kabisa, hata katika mawazo ya Mungu. 

       Wewe ni Bibi-arusi mwadilifu wa Kristo, aliyeoshwa katika Damu ya Kristo. Mwana wa 
Mungu wa thamani, mwadilifu, asiye na dhambi akisimama na Bibi-arusi Neno asiye na doa, 
asiyeghoshiwa, ambaye alimwosha kwa Maji ya Damu Yake Mwenyewe; aliyefanyika mwili na 
kudhihirishwa, apate kuwachukua ninyi mliochaguliwa tangu zamani awapeleke kwenye kifua 
cha Baba, kabla ya mwanzo, kama vile alivyokuwa Yeye. Yeye alikuwa ile sifa kuu ya Mungu, 
inayoitwa “upendo.” 

       Ndoa yako ya kwanza ilifutiliwa mbali. Ilifutiliwa mbali. Hukuwahi kuifanya, jambo la 
kwanza. Kwa sababu, kuna kitu kimoja tu kingaliweza hufanya jambo hilo, hicho kingekuwa ni 
Mungu ashuke, Yeye Mwenyewe(Wafilipi 2:2-11), na kupachukua mahali pako katika umbo la 
Mwana wa Mungu, Yesu Kristo, na kukuosha kwa Maji, kwa kuoshwa kwa Maji kwa 



Neno. Neno; si madhehebu! Neno lilikuosha. Bali kama hutasimama katika Maji ya Neno, 
utapataje kuoshwa? Ungali una madoadoa kama Hawa alivyokuwa. 

   Dhambi ni kitu gani? Dhambi ni “kutokuamini.” Kutokuamini katika (kitu gani?) Neno; 
kutokumwamini Mungu, ambaye ni Neno(Yohana 16:7-11). 

       Wasafi, wasioghoshiwa; loo, haleluya; tunaondoka hivi karibuni kuelekea mbinguni; amina; 
tuko tayari. Wazieni. Mavazi yenu, yameoshwa kwa Maji ya Neno linalotoka damu! Neno 
lilifanyika Damu. Neno lilitoka damu kwa ajili yako, nawe umeoshwa katika Neno linalotoka 
damu. Neno, linalotoka damu(Yohana 1:1-2,14)! Uhai wa Mungu katika Neno, nalo Neno lilitoka 
damu kwa ajili yako, upate kuoshwa kutokana na uchafu wa hawa makahaba, na usafishwe na 
kutakaswa kwa kuoshwa kwa Maji ya Neno, na linafanya nia yako na moyo wako vitulie katika 
Mungu na katika Neno Lake.  

     Haleluya! Sasa angalia. Wewe si hivyo tu ulivyo, bali unaenda kwenye Arusi huko 
mbinguni. Na umevaa utepe wa ndoa ya neema iliyokusudiwa tangu zamani, usiyostahili, utepe 
wa neema usiyostahili kwa nafsi yako. Mungu alifanya jambo hilo, Yeye Mwenyewe. Alikujua 
kabla ya kuwekwa misingi ya ulimwengu, kwa hiyo akakuvisha utepe wa arusi Pale, akaliandika 
jina lako katika Kitabu. Ni wakati wa kutoa shukrani jinsi gani! Haleluya! Mungu wetu asifiwe![1] 

       Basi angalia, si kwamba tu Bibi-arusi ameoshwa, amesamehewa, bali amehesabiwa haki. 
Unaona? Je! ulipata kujaribu neno kuhesabia haki, kuona linavyomaanisha?(Zaburi 32:1-2) 

      Lakini neno kuhesabiwa haki ni “kana kwamba hujapata kufanya jambo hilo, kamwe.” 
Kuhesabiwa haki!(Warumi 5:9-10). Ndipo Damu ya Yesu Kristo inatusafisha na 
dhambi(Wakolosai 1:14), mpaka inawekwa katika Kitabu cha usahaulifu wa Mungu. Yeye ndiye 
pekee anayeweza kufanya jambo hilo. 

       Sisi hatuwezi. Tunaweza kusamehe, bali si kusahau. Ningeweza kukusamehe, bali daima 
nitakumbuka ulifanya mambo haya mabaya. Ndipo, wewe si mwenye haki; umesamehewa. 

      Lakini, mbele za macho ya Mungu, Bibi-arusi amehesabiwa haki. Kwanza kabisa, hakupata 
kufanya hilo. Amina. Amesimama pale, ameolewa na Mwana mtakatifu wa Mungu; jambo la 
kwanza, hajawahi kamwe kufanya dhambi. Kwa nini? Yeye alichaguliwa tangu 
zamani. Aliingizwa kwenye mtego huu. Na sasa wakati alipoisikia ile Kweli na akatoka, ile Damu 
ilimsafisha. Naye anasimama pale, akiwa mtakatifu. Unaona? Yeye, hana dhambi, hata 
kidogo.(Warumi 4:6-8; 2 Wakorintho 5:18-19).  [2] 

      Na sasa, Shetani, nakuamuru, kwa Damu ya Yesu Kristo, ile Damu inayojitosheleza kwa 
yote; kwamba kupitia ule Uhai uliokuwa katika Damu hiyo, ambao sasa uko mioyoni 
mwetu, tumebadilishwa kutoka kile tulichokuwa wakati mmoja, kuwa Wakristo. Wakati mmoja 
tulikuwa wenye kushuku, sasa tu waaminio. Dhambi zetu ziko chini ya Damu.(Waefeso 1:7) 



      “Yeye atakayeungama dhambi zake atapata msamaha.” Tumekiri dhambi zetu, na tunao 
msamaha(1 Yohana 1:9).Dhambi zetu ziko katika Bahari ya Usahaulifu. Hatuwezi tena 
kuhukumiwa kwamba tuna dhambi. Tumeikiri. Tumesahihisha mambo. Na sasa shimo kubwa, 
lililokuwa kati yetu na Mungu, limeondolewa. Mungu aliweka dhambi katika Bahari ya 
Usahaulifu(Mika 7:19). Hata asingeweza kutukumbuka tena kama wenye dhambi. Sisi si wenye 
dhambi tena.   [3] 

 

 

Nukuu: 

[1] “Muungano usioonekana wa Bibi Harusi wa Kristo”(65-11250,Aya.56-64, 151-156, 212-230, 
262-277 

[2] “Unyakuo” (65-1204), Aya 161-163 

[3] “Kuna njia moja tu iliyotolewa na Mungu kwaajili ya kitu chochote”(63-0731), Aya 253-254 

